Правапіс прыслоўяў разам




Р а з а м  пішуцца: 

· прыслоўі, што маюць у сваім саставе назоўнікі, якія ў сучаснай беларускай мове не ўжываюцца: бесперастанку, даспадобы, дашчэнту, досыць, запанібрата, знячэўку, насцеж, папярок;

· прыслоўі з прасторавым і часавым значэннем, што маюць у сваім саставе назоўнікі верх, высь, гара, ніз, перад, пачатак, бок, даль, вечар, дзень, ранак, ноч, раз: уверх, увысь, угару, знізу, наперад, спачатку, убаку, удаль, увечары, звечара (але: пад вечар), удзень, уночы, зранку, адразу і інш.;

· прыслоўі, утвораныя шляхам спалучэння назоўніка з прыназоўнікам, паміж якімі нельга без змены сэнсу ўставіць азначэнне або да назоўніка нельга паставіць склонавае пытанне: апоўдні, апоўначы, увесну, узіму, спадылба, напаказ, углыб, упершыню, навекі і інш.;

· прыслоўі, утвораныя шляхам спалучэння прыназоўнікаў з рознымі склонавымі формамі кароткіх прыметнікаў: дабяла, дачыста, зацемна, здаўна, злева, справа, нанава, паціху;

· прыслоўі, утвораныя шляхам спалучэння прыназоўнікаў у, на з поўнымі прыметнікамі ў форме жаночыга роду вінавальныга склону: упустую, урассыпную, ушчыльную, наўдалую, начыстую, але: у адкрытую;

· прыслоўі, утвораныя шляхам спалучэння прыназоўнікаў у, на з лічэбнікамі: надвае, удвух, удзвюх, утрая, утрох, упяцёх, ушасцёх, але: у адно, па двое, па трое;

· прыслоўі, утвораныя шляхам спалучэння прыназоўнікаў з некаторымі займеннікамі: зусім, навошта, нашто, потым;
· прыслоўі, утвораныя ад іншых прыслоўяў пры дапамозе прыставак: назаўтра, назаўсёды, нямала, занадта, нідзе і інш.
Правапіс словазлучэнняў, блізкіх да прыслоўяў

А с о б н а  пішуцца:

· спалучэнні назоўнікаў з прыназоўнікамі, якія не канчаткова перайшлі ў прыслоўі, бо назоўнік ужываецца ў розных склонавых формах: на памяць, па памяці, да прыкладу, да пары, не ў пару і інш.;

· устойлівыя спалучэнні, у якіх слова паўтараецца ў розных склонах з прыназоўнікамі: час ад часу, след у след, дзень пры дні, раз за разам;

· спалучэнні назоўнікаў, якія пачынаюцца галоснай, з прыназоўнікам у: у абдымку, у абмен, у абрэз, у абход, у адзіночку;
· спалучэнні назоўнікаў з прыназоўнікамі без, з, на, да: без аглядкі, без разбору, з разбегу, з размаху, з разгону, да зарэзу, да ўпаду, на віду, на вока,  на ляту, на хаду;

· спалучэнні слоў без дай прычыны, без дай рады, усё роўна, як след.

